Hevur tú hug at verða venjari í Havnar Svimjifelag
Havnar Svimjifelag ynskir at bjóða eitt sunt og gott ungdómsarbeiði til børn, ung og vaksin í Havn. Hetta kann bert gerast, um vit hava glaðar og vælútbúnar venjarar. 
Felagið ynskir, og er tað eisini smb. virkisætlanina hjá felagnum, at taka sær gott av venjarunum, tí góðir venjarar gera gott undgdómsarbeiði, og tá fáa vit eisini góðar svimjarar.
Teimum, ið ynskja at byrja sum venjarar Havnar Svimjifelag og ikki hava skeið ella royndir í at undirvísa í svimjing, bjóðar Havnar Svimjifelag eitt grundskeið í vatnrørslu og svimjing. Grundskeiðið er skipað sum eitt slag av ”learning by doing”, har tvær tær fyrstu vikurnar eru teori og venjing í svimjihøllini, tvær tær næstu vikurnar eru eisini teori, men her við næmingum, ið skulu undirvísast. 
Grundskeiðið verður uppfylgt av øðrum skeiðum, ið eru við til at økja um arbeiðsgleðina og evnini at verða ein góður venjari. Venjarar, ið ynskja at útbúgva seg víðari, fáa møguleikan at luttaka á viðkomandi uttanhýsis svimjiskeiðum. 

Havnar Svimjifelag er byrjað at hava venjara ”treff” minst 1. ferð um kvartali, har tosa verður um ymiskt, sum hevur við svimjing at gera. Felagið ynskir, at venjarar fáa regluliga hjálp til sítt arbeiði við praktiskum ráðum, so at venjingin og frálæran er á hægsta støði. Til at hjálpa okkum við hesum, hava vit knýtt ein ítróttarráðgeva, Nikolai Nordsborg, ið er PhD í ítrótti, við sergrin í svimjing. Nikolai arbeiðir dagliga sum lektor á Kbh.Universitet, hann hevur somuleiðis skrivað nógvar greinar og bøkur um svimjing, hann hevur eisini gjørt ein DVD, sum vit brúka til venjaraskeiðið. Meiningin er, at Nikolai skal luttaka á hesum ”treffum” við ymiskum, ið rørur seg, og somuleiðis koma við praktiskum ráðum, ið kunnu hjálpa venjarum í arbeiðinum at fáa góðar svimjarar   
Felagið hevur eisini eitt ynski um at knýta venjarnar at felagnum við ymiskum øðrum enn bert venjing, og minst tvær ferðir um árið verður skipað fyri sosialum tiltøkum fyri venjarunum.

Um tú hevur áhuga í at vera venjari ella at hoyra um Havnar Svimjifelag, ring til okkum á fartelefon 229445 ella send teldupost til: info@hs.fo 

